ԱՄՓՈՓԱԹԵՐԹ
««ՊԵՏԱԿԱՆ ՆՊԱՍՏՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐԻ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ 
	 հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն 
	Կատարված փոփոխությունները

	1.
	ՀՀ մարդու իրավունքների պաշտպանի 28.10.2019թ. թիվ 	01/13.7/5587-19
	«Պետական նպաստների մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծի վերաբերյալ ՀՀ մարդու իրավունքների պաշտպանի աշխատակազմի նկատառումները հանգում են հետևյալին.
	
	

	
	
	«Պետական նպաստների մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագծի լուծումներով նախատեսվում է խնամքի նպաստ նշանակել և վճարել մինչև 3 տարեկան երեխայի խնամքի արձակուրդում չգտնվող այն ծնողներին, ովքեր երեխայի հետ փաստացի բնակվում և հաշվառված են նույն գյուղական բնակավայրի հասցեով:
Նախագծի 3-րդ հոդվածով որպես խնամքի նպաստ ստանալու իրավունքի դադարեցման հիմք սահմանվում է այն դեպքը, երբ երեխան կամ ծնողը փաստացի բնակության վայրը փոխել են և բնակվում են քաղաքային բնակավայրում: Գործնականում լինում են դեպքեր, երբ սոցիալական դրությունից, եղանակային պայմաններից կամ այլ հանգամանքներից ելնելով՝ անձը կարճատև ժամանակահատվածով տեղափոխվում և փաստացի բնակվում է այլ վայրում (օրինակ՝ ձմռանը վառելիք չունենալու պատճառով տեղափոխվում է մերձավոր ազգականի բնակարան):
Հարկ է նշել, որ Նախագծով հստակեցված չէ, թե այլ բնակավայրում բնակվելու որ ժամանակահատվածը (1 օր, 1 շաբաթ, 1 ամիս կամ այլ) կարող է դիտարկվել որպես փաստացի բնակության վայրի փոփոխություն:
Նկարագրված իրավիճակները հաշվի առնելով՝ կարծում ենք, որ «փաստացի բնակության վայրը փոխել» ձևակերպումը չպետք է նեղ մեկնաբանվի և Նախագծով նախատեսվող այդ նորմի կիրառմամբ խնամքի նպաստ ստանալու իրավունքի դադարեցման հարցի լուծման յուրաքանչյուր դեպքում անհրաժեշտ է հաշվի առնել փաստացի բնակության վայրի փոփոխման պատճառները, իսկ դրանք սոցիալական գործոններով պայմանավորված լինելու դեպքում՝ խնամքի նպաստ ստանալու իրավունքի դադարեցման հիմք չհամարել: 
	Առաջարկությունն ընդունվել է ի գիտություն:

	Խնդրո առարկա նպաստը սահմանվում է բացառապես գյուղական բնակավայրում բնակվող ընտանիքների համար։
Ըստ այդմ, անկախ բնակության վայրը փոխելու և քաղաքային բնակավայրում բնակվելու պատճառներից և հանգամանքներից, այս դեպքում նպաստի վճարումը ուղղակի հակասության մեջ կմտնի այդ նպաստի էության և բովանդակության հետ։



	2.
	ՀՀ ֆինանսների նախարարություն 16.10.2018թ. թիվ  01/8-3/16932-2019
	Քննության առնելով Ձեր 2019 թվականի հոկտեմբերի 7-ի N ԱԳ/20986-19 գրությամբ ներկայացված «Պետական նպաստների մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի նախագիծը (այսուհետ` Նախագիծ)՝ հայտնում ենք հետևյալը. 
	
	

	
	
	1. Նախագծին կից վերջինիս ընդունման կապակցությամբ պետական բյուջեի ծախսերի ավելացման կամ նվազեցման մասին տեղեկանքի համաձայն` Նախագծի ընդունման դեպքում լրացուցիչ բյուջետային հատկացումները կկազմեն 420.8 մլն դրամ:
Այդ կապակցությամբ հարկ է նշել, որ Ձեր 25.09.2019թ. N ԶԲ/ՀՄ-2-2/19817-19 գրությամբ ներկայացված ՀՀ 2020 թվականի բյուջետային հայտի լրամշակված տարբերակով խնամքի նպաստի գծով հաշվարկի համաձայն լրացուցիչ ծախսը, ՀՀ 2020-2022 թվականների պետական ՄԺԾԾ 2020 թվականի համեմատ, կազմում է 993.2 մլն դրամ (2019 թվականի պետական բյուջեի համեմատ՝ 1,020.6 մլն դրամ), իսկ 08.10.2019թ. N ԱԳ/20992-19 գրությամբ ներկայացված «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» ՀՀ կառավարության որոշման նախագծի հետ կապված՝ 593.3 մլն դրամ:
Հաշվի առնելով վերոգրյալը՝ առաջարկում ենք հստակեցնել և հիմնավորել երեխայի խնամքի նպաստի վերաբերյալ ներկայացված ֆինանսական գնահատականը:
	Առաջարկությունն ընդունվել է:
	Նախագծի հիմնավորման մեջ հստակեցվել է երեխայի խնամքի նպաստի վերաբերյալ ֆինանսական գնահատականը:

	
	
	2. «Պետական նպաստների մասին» ՀՀ օրենքով (մասնավորապես. 28-րդ հոդվածի 8 րդ մասով) նախատեսվում է յուրաքանչյուր ամսվա մինչև երկու տարեկան երեխայի խնամքի նպաստը վճարել տվյալ ամսվա ընթացքում` ծնողի ընտրությամբ անկանխիկ կամ կանխիկ եղանակով:
Այդ կապակցությամբ հաշվի առնելով փոխվարչապետ պարոն Տիգրան Ավինյանի մոտ կայացած կենսաթոշակների, նպաստների և այլ դրամական վճարների անկանխիկ եղանակով վճարելու վերաբերյալ քննարկման արդյունքները, առաջարկում ենք Նախագիծը վերախմբագրել՝ մինչև 2 տարեկան երեխայի խնամքի նպաստի նկատմամբ կիրառելով անկանխիկ եղանակով վճարման համանման սկզբունք:
	Առաջարկությունն ընդունվել է ի գիտություն:

Ներկայումս շրջանառվում է «Պետական նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագիծ, որով նախատեսվում է, որ յուրաքանչյուր ամսվա խնամքի նպաստը վճարվում է տվյալ ամսվա ընթացքում` անկանխիկ եղանակով:
	

	3.
	Արդարադատության նախարարության 12.12.2019թ. թիվ 01/27.1/27622-2019
	Ի պատասխան Ձեր 2019 թվականի նոյեմբերի 7-ի /ԱԳ-5/23602-2019 գրության՝ կից ներկայացվում է «Պետական նպաստների մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	
	

	
	
	1.  «Պետական նպաստների մասին» օրենքի 27-րդ հոդվածի 1-ին մասում սահմանված է, որ մինչև երկու տարեկան երեխայի խնամքի նպաստի (այսուհետ` խնամքի նպաստ) իրավունք ունեն երեխայի` Հայաստանի Հանրապետության աշխատանքային օրենսգրքով սահմանված կարգով մինչև երեք տարեկան երեխայի խնամքի արձակուրդում (այսուհետ` խնամքի արձակուրդ) գտնվող ծնողը, որդեգրողը կամ խնամակալը (այսուհետ` ծնող) մինչև երեխայի երկու տարեկանը լրանալը:
«Պետական նպաստների մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի (այսուհետ` նախագիծ) 1-ին հոդվածի 1-ին մասի 1-ին կետով նախատեսվում է խնամքի նպաստի իրավունք սահմանել նաև գյուղական բնակավայրերում բնակվող ընտանիքների համար՝ մինչև երեխայի 2 տարին լրանալը: Նախագծի նույն կետով սահմանվում է նաև, որ նշված խնամքի նպաստը նշանակվում և վճարվում է, անկախ ծնողին օրենքի 27-րդ հոդվածի 1-ին մասով սահմանված խնամքի նպաստ նշանակելու և վճարելու հանգամանքից։ 
Նման կարգավորումների պարագայում անհավասար մոտեցում է առաջանում քաղաքում «Պետական նպատստների մասին» օրենքի 27-րդ հոդվածի 1-ին մասով սահմանված մինչև երկու տարեկան երեխայի խնամքի նպաստ ստացող խնամքի արձակուրդում գտնվող ծնողի, որդեգրողի կամ խնամակալի նկատմամբ, քանի որ գյուղական բնակավայրերում բնակվող ծնողին, որը նաև գտնվելու է մինչև երեք տարեկան երեխայի խնամքի արձակուրդում, մինչև երկու տարեկան երեխայի խնամքի նպաստը վճարվելու է ավել չափով: Այս առումով նախագծի նշված կարգավորումների վերաբերյալ անհրաժեշտ է ներկայացնել լրացուցիչ հիմնավորումներ:
	Առաջարկությունն ընդունվել է ի գիտություն:

Գյուղական բնակավայրերում բնակվող ընտանիքների համար խնամքի նպաստի իրավունք սահմանելը պայմանավորված է փոխվարչապետ Տ. Ավինյանի մոտ ս.թ. սեպտեմբերի 23-ին կայացած Ժողովրդագրական իրավիճակի բարելավման խորհրդի նիստի արդյունքներով տրված հարնձանարարականով և նպատակ է հետապնդում գյուղական բնակավայրերում ծնելիության աճի  խրախուսմանը:

	

	
	
	2. Նախագծի 2-րդ հոդվածով «Պետական նպաստների մասին» օրենքի 28-րդ հոդվածում լրացվում է 2.1 կետ, համաձայն որի` գյուղական բնակավայրում բնակվող ծնողին խնամքի նպաստը նշանակվում է դիմումը մինչև երեխայի 2 տարին լրանալը ներկայացվելու դեպքում՝
1) երեխայի 70 օրականը լրանալու ամսվան հաջորդող ամսվա 1-ից, եթե դիմումը և անհրաժեշտ փաստաթղթերը ներկայացվել են երեխայի 70 օրականը լրանալու ամսվան հաջորդող վեց ամսվա ընթացքում.
2) երեխայի 70 օրականը լրանալու ամսվան հաջորդող ամսվա 1-ից, եթե դիմումը և անհրաժեշտ փաստաթղթերը ներկայացվել են նշված ժամկետը լրանալուց հետո: 
Հաշվի առնելով այն հանգամանքը, որ առաջարկվող կարգավորումներում դիմումի և անհրաժեշտ փաստաթղթերի ներկայացման ժամկետները տարբերվում են, գտնում ենք, որ լրացվող կետում գյուղական բնակավայրում բնակվող ծնողին խնամքի նպաստի նշանակման ժամկետների վերաբերյալ դրույթները խմբագրման կարիք ունեն:
	Առաջարկությունն ընդունվել է:
	Նախագծի 2-րդ հոդվածով առաջարկվող` Օրենքի 28-րդ հոդվածի նոր լրացվող 2.1-ին կետի 2-րդ ենթակետը խմբագրվել է հետևյալ բովանդակությամբ.
«2) դիմելու ամսվան հաջորդող ամսվա 1-ից, եթե դիմումը և անհրաժեշտ փաստաթղթերը ներկայացվել են սույն մասի 1-ին կետում նշված ժամկետը լրանալուց հետո:»:
Միաժամանակ, հետագա քննարկումների արդյունքում ժամկետները խմբագրվել են։

	
	
	3.  Նախագծի 2-րդ հոդվածի 1-ին մասի 7-րդ կետով լրացվող 2.1-րդ կետի դրույթներն անհրաժեշտ է խմբագրել` համապատասխանեցնելով «Պետական նպաստների մասին» օրենքի 28-րդ հոդվածի 7-րդ մասի դրույթներին:
	Առաջարկությունն ընդունվել է:


	Նախագծի 2-րդ հոդվածով առաջարկվող` Օրենքի 28-րդ հոդվածի 7-րդ մասի փոփոխությունը համապատասխանեցվել է նույն մասի դրույթներին:

	
	
	4. Նախագծի 3-րդ հոդվածի 1-ին մասի 3-րդ կետով լրացվող 7.1-րդ կետում «, բացառությամբ Կառավարության սահմանած դեպքերի» բառերն առաջարկում ենք շարադրել «1.1-ին մասի հիման վրա» բառերից հետո:
	Առաջարկությունն ընդունվել է:
	Նախագծի 3-րդ հոդվածի 1-ին մասի 3-րդ կետով լրացվող 7.1-րդ կետը խմբագրվել է:

	
	
	5. Նախագծի 1-ին հոդվածի 1-ին մասի 4-րդ կետով լրացվող 6-րդ մասի համաձայն` եթե երեխայի ծննդի պետական գրանցումն իրականացրել է օտարերկրյա պետության իրավասու մարմինը կամ երեխայի ծննդյան օրվա դրությամբ ծնողը գյուղական բնակավայրում հաշվառված է (բնակվում է) մեկ տարուց պակաս, կամ  ծնողը և երեխան գյուղական բնակավայրում հաշվառվում են (բնակվում են) երեխայի ծնունդից հետո, ապա խնամքի նպաստ նշանակելու առանձնահատկությունները (այդ թվում՝ պայմանները, կարգը, ժամկետները) սահմանում է Հայաստանի Հանրապետության կառավարությունը: Նախագծի 2-րդ հոդվածի 1-ին մասի 7-րդ կետով լրացվող 2.1-րդ կետում և նախագծի 3-րդ հոդվածի 1-ին մասի 3-րդ կետով լրացվող 7.1-րդ կետում սահմանված է, որ Կառավարությունը սահմանելու է բացառություններ նշված դեպքերից: Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 5-րդ մասի դրույթները և նախագծում նախատեսել անցումային դրույթներ, որով կսահմանվեն ենթաօրենսդրական նորմատիվ իրավական ակտերի ընդունման նախատեսվող ժամկետները:  
	Առաջարկությունն ընդունվել է:
	Նախագիծը լրացվել է նոր դրույթով (լրամշակված նախագծի 3-րդ հոդված), որով նախատեսվել է կառավարության կողմից համապատասխան ենթաօրենսդրական նորմատիվ իրավական ակտերն ընդունելու ժամկետ: 
Սակայն, հետագա քննարկումների արդյունքում, առաջարկվել է, որ եթե ծնողի՝ գյուղական բնակավայրի հասցեով հաշվառվելու մեկ տարին լրանում է երեխայի ծննդյան օրվանից հետո, ապա ծնողը խնամքի նպաստի իրավունք է ձեռք բերում գյուղական բնակավայրի հասցեով հաշվառվելու մեկ տարին լրանալու ամսվան հաջորդող ամսվա 1-ից։  
Այսինքն, վերացել է խնդրո առարկա առանձնահատկությունները սահմանելու անհրաժեշտությունը։

	
	Վարչապետի աշխատակազմի իրավաբանական վարչության 23.12.2019թ. թիվ 02/11.8/57598-2019
	Համաձայն ներկայացված օրենքի նախագծի  գյուղական բնակավայրի հասցեով մեկ տարի անընդմեջ հաշվառված և փաստացի բնակվող ծնողն ունի մինչև երկու տարեկան երեխայի  խնամքի նպաստ ստանալու իրավունք, եթե երեխայի ծննդյան օրվա դրությամբ առնվազն մեկ տարի անընդմեջ բնակվում է գյուղական բնակավայրի հասցեում: Միևնույն ժամանակ, մեկ տարուց պակաս հաշվառում ունենալու, խնամքի նպաստ նշանակելու, նպաստ նշանակելը մերժելու, նշանակված խնամքի նպաստ ստանալու իրավունքը դադարեցնելու առանձնահատկությունները սահմանելու լիազորությունն օրենքի նախագծով վերապահվում է կառավարությանը: Մեր կարծիքով, կառավարությանը նշված լիազորություն վերապահելը խնդրահարույց է և հակասում է «Վարչարարության հիմունքների և վարչական վարույթի մասին» ՀՀ օրենքի 2-րդ հոդվածի 3-րդ մասին, որի համաձայն՝ առանձին տեսակի վարչական վարույթների առանձնահատկությունները սահմանվում են օրենքներով կամ Հայաստանի Հանրապետության միջազգային պայմանագրերով: 
	Առաջարկությունն ընդունվել է:
	Նախագիծը լրամշակվել է:
Համաձայն ներկայացված նախագծի՝ առաջարկվում է սահմանել, որ խնամքի նպաստի իրավունք ունի նաև երեխայի՝ ՀՀ բնակչության պետական ռեգիստրում երեխայի հետ գյուղական բնակավայրի նույն հասցեով հաշվառված և փաստացի բնակվող ծնողը, մինչև երեխայի երկու տարեկանը լրանալը, եթե երեխայի ծննդյան օրվա կամ խնամքի նպաստի համար դիմելու օրվա դրությամբ առնվազն մեկ տարի անընդմեջ հաշվառված է և փաստացի բնակվում է գյուղական բնակավայրի հասցեով: 
Այսինքն, եթե ծնողի՝ գյուղական բնակավայրի հասցեով հաշվառվելու մեկ տարին լրանում է երեխայի ծննդյան օրվանից հետո, ապա ծնողը խնամքի նպաստի իրավունք է ձեռք բերում գյուղական բնակավայրի հասցեով հաշվառվելու մեկ տարին լրանալու ամսվան հաջորդող ամսվա 1-ից։ 

	
	Տարածքային կառավարման և ենթակառուցվածքների նախարարության 06.02.2020թ.թիվ ՍՊ/21.1/3862-2020
	Հայտնում ենք Ձեզ, որ ««Պետական նպաստների մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագծի վերաբերյալ առաջարկություններ և դիտողություններ չունենք:
	Ընդունվել է ի գիտություն:
	

	
	Նախագիծը ներբեռնվել է
www.e-draft.am 
կայք:
	
	
	


ՆԱԽԱՐԱՐ
 ԱՄՓՈՓԱԹԵՐԹ
««ՊԵՏԱԿԱՆ ՆՊԱՍՏՆԵՐԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԿԱՊԱԿՑՈՒԹՅԱՄԲ 28.02.2020 ԹՎԱԿԱՆԻ ՆԱԽԱՐԱՐԱԿԱՆ ՍՈՑԻԱԼԱԿԱՆ ԿՈՄԻՏԵԻ ԿԱ/52-2020 ԱՐՁԱՆԱԳՐՈՒԹՅԱՆ 2-ՐԴ ԿԵՏՈՒՄ ՆՇՎԱԾ, ԻՆՉՊԵՍ ՆԱԵՎ ԱՇԽԱՏԱՆՔԱՅԻՆ ԿԱՐԳՈՎ ՍՏԱՑՎԱԾ՝ ՎԱՐՉԱՊԵՏԻ ԱՇԽԱՏԱԿԱԶՄԻ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ ՎԱՐՉՈՒԹՅԱՆ ԱՌԱՋԱՐԿՈՒԹՅՈՒՆՆԵՐԻ ԵՎ ՎԵՐԱԲԵՐՅԱԼ 

	
	Առարկություն, առաջարկության բովանդակությունը
	Եզրակացություն
(կատարված փոփոխությունները)

	
	
	

	ԿԱ/52-2020 արձանագրության 2-րդ կետի 1-ին ենթակետ
	 ՀՀ արդարադատության նախարար Ռուստամ Բադասյանի հետ համատեղ ամբողջությամբ վերանայել սոցիալական ծառայությունների կողմից նպաստների գծով իրականացվող վարչարարությունը և ըստ այդմ վերացնել շահառուի կողմից սոցիալական ծառայություն այցելելու և դիմում ներկայացնելու պահանջը՝ երեխայի ծննդյան միանվագ նպաստի տրամադրման պարագայում այն իրականացնելով ծննդատներում ՔԿԱԳ համապատասխան աշխատողների միջոցով՝ թվային առողջապահության տրամաբանության ներքո.
	Առաջին երեխայի ծննդյան միանվագ նպաստի դիմումը կարող է ներկայացվել ՔԿԱԳ մարմնում, երեխայի ծնունդը գրանցելիս։
Միաժամանակ, 2-րդ և հաջորդ երեխայի ծննդյան դեպքում միանվագ նպաստի դիմումը ՔԿԱԳ մարմնում ներկայացնելու ուղղությամբ իրականացվող աշխատանքներն ընդհատվել են՝ պայմանավորված կորոնավիրուսային վարակի հետևանքներով։
Տրվել են համապատասխան հանձնարարականներ՝ աշխատանքները վերսկսելու վերաբերյալ։



	ԿԱ/52-2020 արձանագրության 2-րդ կետի 2-րդ ենթակետ
	ՀՀ փոխվարչապետ Տիգրան Ավինյանի և ՀՀ ֆինանսների նախարար Ատոմ Ջանջուղազյանի առաջարկություններին համապատասխան՝ կատարել ֆինանսական վերլուծություն և ՀՀ վարչապետի աշխատակազմ ներկայացնել տեղեկատվություն՝ չաշխատող բոլոր մայրերին (անկախ բնակության վայրից) խնամքի նպաստ ստանալու իրավունք վերապահելու դեպքում 
ՀՀ պետական բյուջեից պահանջվող միջոցների մասին.
	2020 թվականի տարեկան բյուջեն շուրջ 3,75 մլրդ դրամ է, որից շուրջ 3,3 մլրդ դրամը՝ աշխատող մայրերինն է (հուլիսի 1-ից՝ 26500 դրամ 18000-ի փոխարեն), իսկ 450 մլն դրամը՝ գյուղական բնակավայրում հաշվառված երեխաների համար (հուլիսի 1-ից հետո ծնվածների համար)։
2021-2022թթ. այդ ցուցանիշը նախատեսված է համապատասխանաբար 4,26 և 4,5 մլրդ դրամ՝ աշխատող մայրերի համար, 4,2 և 8,2 մլրդ դրամ՝ գյուղական բնակավայրում հաշվառված երեխաների համար (2021-2022թթ. տարեկան համապատասխանաբար 8,46 և 12,7 մլրդ դրամ)։
ՀՀ-ում տարեկան ծնվում է շուրջ 36000 երեխա։
Ըստ այդմ, եթե խնամքի նպաստը սահմանվի հուլիսի 1-ից հետո ծնված յուրաքանչյուր երեխայի համար և աշխատող մայրերն վճարվի կրկնակի չափով, ապա խնամքի նպաստի տարեկան ընդամենը ծախսը կկազմի
1) 2020թ՝ շուրջ 4,6 մլրդ դրամ (3,3 մլրդ դրամ՝ աշխատող, 1,3 մլրդ դրամ՝ չաշխատող)՝ 2020 բյուջեով նախատեսված 3,75 մլրդ դրամի փոխարեն,
2) 2021թ՝ շուրջ 21 մլրդ դրամ (4,3 մլրդ դրամ՝ աշխատող, 16,7 մլրդ դրամ՝ չաշխատող)՝ ՄԺԾԾ-ով նախատեսված 8,5 մլրդ դրամի փոխարեն
3) 2022թ՝ շուրջ  32 մլրդ դրամ (4,5 մլրդ դրամ՝ աշխատող, 27,5 մլրդ դրամ՝ չաշխատող)՝ ՄԺԾԾ-ով նախատեսված 12,7 մլրդ դրամի փոխարեն։

	ԿԱ/52-2020 արձանագրության 2-րդ կետի 3-րդ ենթակետ
	Վարչապետի աշխատակազմի կարգավորման ազդեցության գնահատման վարչության պետ Գեղամ Թովմասյանի առաջարկությամբ խմբագրել օրենքի նախագծի 28-րդ հոդվածը՝ հանելով սահմանափակող կարգավորումների վերաբերյալ պահանջները.
	Ընդունվել է մասնակիորեն։ 
Օրենքի 28-րդ հոդվածով նախատեսված սահմանափակումները ամբողջությամբ վերացնելը նպատակահարմար չէ՝ թե՛ սոցիալական պաշտպանության ոլորտում վարվող քաղաքականության, թե՛ ֆինանսական հոսքերի կանխատեսելիության և կառավարման տեսանկյունից։
Միաժամանակ, ներկայացվող նախագծով առաջարկվում է.
1) խնամքի նպաստի համար դիմելու ժամկետը վեց ամսվա փոխարեն սահմանել 12 ամիս,
2) խնամքի նպաստի գումարը լիազորագրով վճարման վեցամսյա ժամկետի փոխարեն սահմանել 12 ամիս,
3) սահմանել, որ խնամքի նպաստի չվճարված գումարը վճարվում է անցած ամբողջ ժամանակահատվածի համար,
4) վերացնել նպաստը նշանակելու համար ծնողի՝ ՀՀ-ում գտնվելու պահանջը (հետևաբար՝ ծնողի՝ ՀՀ-ից բացակայելու դեպքում՝ նպաստ ստանալու իրավունքը կամ նպաստը վճարելը դադարեցնելու վերաբերյալ դրույթները)։

	Վարչապետի աշխատակազմի կարգավորման ազդեցության գնահատման վարչությունից աշխատանքային կարգով ստացված
	1.	Հոդված 1-ի 1-ին մասի լրացմամբ սահմանվում է , որ «1.1. Խնամքի նպաստի իրավունք ունի նաև Հայաստանի Հանրապետության բնակչության պետական ռեգիստրում երեխայի հետ «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքով սահմանված` գյուղական բնակավայրի նույն հասցեով հաշվառված և փաստացի բնակվող (այսուհետ՝ գյուղական բնակավայրում բնակվող) ծնողը, մինչև երեխայի երկու տարեկանը լրանալը, եթե երեխայի ծննդյան կամ խնամքի նպաստի համար դիմելու օրվա դրությամբ առնվազն մեկ տարի անընդմեջ հաշվառված է գյուղական բնակավայրի հասցեով:» Առաջարկվող լրացումը կարիք ունի հստակեցման, քանի որ պարզ և հասկանալի չի սահմանված վարձու աշխատող լինելու պարագայում կրկնակի նպաստ ստանալու հնարավորությունը: Միևնույն ժամանակ ներկայացված պահանջվող ֆինանսական միջոցների հաշվարկից այդ է ենթադրվում: Ուստի՝ նման մոտեցման պարագայում անհրաժեշտ կլինի հստակեցնել հոդվածը:
Այսպիսով նախատեսվում է աշխատող գյուղաբնակ ծնողին տրամադրել կրկնակի երեխայի խնամքի նպաստ, նույն տեսակի նպաստի ձևը նույն անձին տրամադրվում է երկու անգամ, հիմնավորելով, որ դրանցից մեկը տրամադրվում է նրան՝ որպես գյուղական բնակիչ լինելու, իսկ մյուսը վարձու աշխատող լինելու հանգամանքով: Անհրաժեշտ է լրացուցիչ պարզաբանում այս դրույթի հետ կապված:
Հաշվի առնելով աշխատող գյուղաբնակ ծնողներին տրամադրվող կրկնակի նպաստի գումարը, 2020 թվականի համար՝ 53000 դրամ, անհրաժեշտ է դիտարկել դրա համաչափությունը նվազագույն աշխատավարձի համեմատման համատեքստում, որպեսզի պարզվի նորմի լիարժեք արդյունավետությունը: Արդյոք սա կարող է օրինակ բերել նրան, որ ծնողը նախընտրի չաշխատել և ստանալ նպաստ:
	Ընդունվել է ի գիտություն:
Աշխատող մայրերին մինչև 2 տարեկան խնամքի նպաստը տրվում է՝ որպես կորցրած եկամտի մասնակի փոխհատուցում։
Իսկ գյուղական բնակավայրում բնակվող երեխայի խնամքի նպաստը տրվում է հենց գյուղական  բնակավայրում փաստացի բնակվելու համար։
Ըստ այդմ, տրամաբանական է, որ գյուղական բնակավայրում բնակվող բնակվող՝ աշխատող (մինչև 3 տարեկան երեխայի խնամքի արձակուրդում գտնվող) կնոջը վճարվի թե՛ կորցրած եկամտի մասնակի փոխհատուցումը, թե՛ բնակության վայրի հիմքով տրվող գումարը։
Իսկ գյուղական բնակավայրում բնակվող բնակվելու հիմքով տրամադրվող նպաստի անհրաժեշտությունը պայմանավորված է ժողովրդագրական իրավիճակով։
Մասնավորապես, իրավիճակի վերլուծությունը ցույց է տալիս, որ ժողովրդագրական իրավիճակը ավելի խնդրհարույց է գյուղական բնակավայրում։
Միաժամանակ, ՀՀ-ում բնակչության վերարտադրողական վարքագծի և միգրացիոն ռիսկերի ուսումնասիրության (իրականացվել է ՄԱԿ-ի Բնակչության հիմնադրամի աջակցությամբ) զեկույցի համաձայն՝ հարցված տնային տնտեսությունների շուրջ 25% պատրաստ չի եղել հոգալու երեխայի ծննդյան հետ կապված ծախսերը սեփական միջոցներով, իսկ 63.8% առաջիկայում չի պլանավորում երեխա ունենալ (ինչը ևս պայմանավորված է նաև երեխայի հետ կապված ծախսերը հոգալու հնարավորությունների հետ)։
Մյուս կողմից, տնային տնտեսությունների կարծիքով հերթական երեխայի պլանավորման վրա առավել մեծ ազդեցություն և պետության առաջնահերթ միջամտության կարիք ունեցող խնդիրներից են երեխայի խնամքի հետ կապված ծախսերը։
Աշխատող քաղաքացիների շրջանում առաջնային են երեխայի խնամքի արձակուրդում գտնվելու արդյունքում եկամուտների կորստյան խնդիրը։   
Ընդ որում, խնդիրը մանրամասնորեն քննարկվել և համապատասխան որոշումները կայացվել են Վարչապետի 2019 թվականի ապրիլի 4-ի N 347-Ա որոշմամբ ստեղծված՝ ժողովրդագրական իրավիճակի բարելավման խորհրդի շրջանակներում։
Այս առումով, ժողովրդագրական քաղաքականության տեսակետից, ողջունելի է դրամական նպաստների այնպիսի քաղաքականությունը, որը աշխատող կնոջը հնարավորություն կտա առանց ֆինանսական էական կորուստների թողնել աշխատանքը և 2 տարի զբաղվել իր երեխայի խնամքով։
Ըստ այդմ, եթե սա բերի նրան, որ ծնողը նախընտրի չաշխատել, ստանալ նպաստ և խնամել ի երեխային, ապա պետք է արձանագրենք, որ քաղաքականությունը արդյունավետ և թիրախային է:

	
	2. Նախագծի Հոդված 2-ի 2-րդ մասով առաջարկվող լրացմամբ սահմանվում է, որ « 2.1. Գյուղական բնակավայրում բնակվող ծնողին խնամքի նպաստը նշանակվում է դիմումը մինչև երեխայի 2 տարին լրանալը ներկայացվելու դեպքում՝
1) երեխայի 70 օրականը լրանալու ամսվան հաջորդող ամսվա 1-ից, եթե ծնողի՝ գյուղական բնակավայրի հասցեով հաշվառվելու մեկ տարին լրանում է մինչև երեխայի ծնվելու օրը և դիմումն ու անհրաժեշտ փաստաթղթերը ներկայացվել են երեխայի 70 օրականը լրանալու ամսվան հաջորդող վեց ամսվա ընթացքում.
2) գյուղական բնակավայրի հասցեով հաշվառվելու մեկ տարին լրանալու ամսվան հաջորդող ամսվա 1-ից (բայց երեխայի 70 օրականը լրանալու ամսվան հաջորդող ամսվա 1-ից ոչ շուտ), եթե ծնողի՝ գյուղական բնակավայրի հասցեով հաշվառվելու մեկ տարին լրանում է երեխայի ծնվելու օրվանից հետո և դիմումն ու անհրաժեշտ փաստաթղթերը ներկայացվել են հաշվառվելու մեկ տարին լրանալու ամսվան հաջորդող վեց ամսվա ընթացքում.
3) դիմելու ամսվան հաջորդող ամսվա 1-ից, եթե դիմումը և անհրաժեշտ փաստաթղթերը ներկայացվել են սույն մասի 1-ին և 2-րդ կետերում նշված վեցամսյա  ժամկետը լրանալուց հետո:»: 
Առաջարկվող կարգավորումը սահմանափակում է ծնողի՝ ուշ դիմելու պարագայում երեխայի խնամքի նպատակով տրամադրվող նպաստի օրենքով սահմանված իր իրավունքից լիարժեք օգտվելը: Ուստի առաջարկվում է հանել այս սահմանափակումը:
	Առաջարկությունն ընդունվել է մասնակիորեն:
Ներկայացվող տարբերակում խնդրո առարկա ժամկետը սահմանվում է 12 ամիս, 6 ամսվա փոխարեն։
Սոցիալական պաշտպանության համակարգի շրջանականերում ցանկացած իրավունք ծագում է դիմումի հիման վրա և տվալ դեպքում սահմանվում է որոշակի արտոնյալ ժամանակահատված։
Ընդ որում, այս մոտեցումը կիրառվում է բոլոր կենսաթոշակների, նպաստների և այլ դրամական վճարների դեպքում։  

	
	3.	Օրենքի Հոդված 27-րդ հոդվածի 2-րդ մասով պահանջվում է, որ դիմող ծնողը  խնամքի նպաստի համար դիմելու օրվա դրությամբ գտնվի Հայաստանի Հանրապետությունում, առանց այս նորմը բացառող հարգելի դեպքերի: Օրինակ՝ եթե երեխան կամ մայրը հարգելի պատճառով երկրից  դուրս են գտնվում անհապաղ բուժման կամ այլ պատճառներով: Կամ Նախագծի Հոդված 3-ի 3-րդ մասով նման սահմանափակում է գործում մոր կամ երեխայի երկրից անընդմեջ 90 օր բացակայելու դեպքում՝ նպաստի իրավունքը դադարում է:
Առաջարկվում է սահմանել հարգելի պատճառով բացակայության դեպքեր և թույլ տալ դիմողը դիմի առցանց տարբերակով նաև Հայաստանում չգտնվելու դեպքում:
	Առաջարկությունն ընդունվել է մասնակիորեն:
Նախագծի լրամշակված տարբերակով վերացվել է նպաստը նշանակելու համար ծնողի՝ ՀՀ-ում գտնվելու պահանջը (հետևաբար՝ ծնողի՝ ՀՀ-ից բացակայելու դեպքում՝ նպաստ ստանալու իրավունքը կամ նպաստը վճարելը դադարեցնելու վերաբերյալ դրույթները)։


	
	4.	Նախագծի Հոդված 4-ի 4-րդ մասով՝ գյուղական բնակավայրում բնակվող ծնողին խնամքի նպաստ նշանակելու համար հիմք են հանդիսանում գյուղական բնակավայրի համայնքի ղեկավարի տված տեղեկանքը ծնողի և երեխայի՝ գյուղական բնակավայրի նույն հասցեով փաստացի բնակվելու ժամկետների վերաբերյալ և բնակչության պետական ռեգիստրի տվյալները ծնողի և երեխայի հաշվառման (բնակության) վայրի և ժամկետների վերաբերյալ։ Ծնողի և երեխայի միմյանց հետ  գյուղաբնակ վայրում բնակվելու փաստը դժվար վերահսկվող գործառույթ է, պահանջում է վարչական լրացուցիչ ծախսեր և պարունակում է պոտենցիալ կոռուպցիոն ռիսկեր: Առաջարկվում է գյուղական համայնքի ղեկավարի տեղեկանքը փոխարինել օրինակ՝ ծնողի ինքնահայտարարությամբ և դրանից բխող վարչական լուծումներով կամ պատկան մարմինների միջև հարցմամբ:
	Առաջարկությունն ընդունվել է:
Ներկայացվող տարբերակում հանված է տեղեկանքի պահանջը։



	
	5.	Օրենքի 28.1-րդ հոդվածի 3-րդ մասի 3-րդ կետով՝ ծնողին կամ նրա լիազորած անձին վեց ամիս անընդմեջ խնամքի նպաստ չվճարելու դեպքում (հասկացվում է նպաստառուի կողմից նպաստ չստանալը)՝ 6-րդ ամիսը լրանալու ամսվան հաջորդող ամսվա 1-ից նպաստի վճարումը դադարում է: Նույն հոդվածի 4-րդ մասով այն կարող է վերականգնվել, սակայն խիստ վերապահումներով՝ նույն երեխայի համար նպաստի իրավունք ստանալու համար նորից դիմելու ընթացակարգը անցնելով, դիմելու նշված ժամկետը չպահպանելու դեպքում դիմելու օրվան հաջորդող ամսի 1-ից ստանալու պայմանով և այլն:
	Ընդունվել է ի գիտություն:
Համաձայն Օրենքի 28.1-ին հոդվածի 6-րդ մասում նախատեսվող փոփոխության՝ նախատեսվում է նշանակված, բայց չվճարված նպաստի գումարը վճարել անցած ամբողջ ժամանակահատվածի համար։


	
	6.	Օրենքի 28-րդ հոդվածի 1-ին մասով սահմանվում է, որ «խնամքի նպաստը նշանակվում և վճարվում է (ծնողը խնամքի նպաստ ստանալու իրավունք է ձեռք բերում) դիմումը, ծնողի և երեխայի (երեխաների) անձը հաստատող փաստաթղթերը, իսկ Հայաստանի Հանրապետության կառավարության սահմանած դեպքերում նաև մյուս անհրաժեշտ փաստաթղթերը տարածքային կենտրոն ներկայացվելուց հետո` ըստ Հայաստանի Հանրապետության բնակչության պետական ռեգիստրում առկա` խնամքի նպաստի իրավունք ունեցող անձի՝ Հայաստանի Հանրապետությունում հաշվառման հասցեի մասին տվյալների:» 
Սա վերաբերվում է նաև գյուղաբնակ աշխատող ծնողին, ով արդեն որպես վարձու աշխատող ստանում է երեխայի խնամքի նպաստ: Փաստորեն միևնույն անձը երեխայի խնամքի նպաստի համար պետք է անցնի դիմելու երկու առանձին ընթացակարգեր՝ մեկը որպես աշխատող, մյուսը որպես գյուղաբնակ:  
Առաջարկվում է, եթե անձը արդեն երեխայի խնամքի նպաստառու չէ, աշխատող գյուղաբնակ ծնողի համար սահմանել մեկ ընթացակարգ:
	Գործող իրավակարգավորումների համաձայն՝ եթե գյուղական բնակավայրում բնակվող՝ խնամքի արձակուրդում գտնվող կինը դիմի խնամքի նպաստ նշանակելու համար, ապա նրան կնշանակվի այն նպաստը, որի իրավունքը անձը ունի։ Եթե անձը ունի նպաստի իրավունք թե որպես գյուղական բնակավայրում բնակվող, թե որպես խնամքի արձակուրդում գտնվող, ապա նրան կնշանակվի 2 նպաստ։
Միաժամանակ, գյուղաբնակ ծնողի համար սահմանվելու է առանձին ընթացակարգ։
Մանրամասները կսահմանվեն Կառավարության որոշմամբ։

